
Kaveri Stotram

ಕಾವೇರೀಸ್ತೋತ್ರಂ

ಶ್ರೀಃ .
ಶ್ರೀವೇಂಕಟೇಶಾಯ ನಮಃ .
ಸಹ್ಯಾಚಲಸಮುದ್ಭೂತೇ!ಸಜ್ಜನಸಮೂಹಸಂಸೇವ್ಯಮಾನೇ!
ಸುಶಿಷ್ಯಸಮಾಜ ಸಮಾವೃತಕುಂಭಸಂಭವಸಕಲಸರಿತ್ಸಲಿಲ
ಸಂಪೂರಿತಕಲಶಮುಖಾತ್ಸಮೀರ-ಸಹಾಯೇನ ರಸಾಯಾಂ ಸಂಸರಮಾಣೇ!
ಸಂತತವೀಚೀಸಮೂಹಸಂಚಾಲಿತ ಪರಿಸರೇ ! ರಥಗತಿರಿವ ಪ್ರವಾಹ
ವೇಗಗಮ್ಯಮಾನೇ ಘೃತಘನೀಭೂತಫೇನಪಂಕ್ತಿಪರಿವೃತೇ!ಅಂಭೋಧಿ
ನಿಲಯಮಕರಮತ್ಸ್ಯಕಚ್ಛಪಾದಿ ಜಲಜಂತುಸಮೂಹಾವೃತೇ!
ಯುವತಿಮನಃ ಸಮಾನಾಗಾಧೇ! ಮಹಾಪುರುಷನಿಭಗಾಂಭೀರ್ಯ
ಧುರಂಧರಹೃದಛಟಾಶ್ರೀಯಮಾಣೇಂಗುಲಾಪುಂಜಕುಸುಮಸಿಂಧೂರ-

ಕಷಾಯ-ಕುಂಕುಮ-ಕಿಂಶುಕಸಂಭ್ರಾಜಮಾನಪುಣ್ಯಸಲಿಲಸಮೂಹೇ!
ಸಂಧ್ಯಾರಾಗ-ಸಮಾನಪೂರಸಂಪೂರ್ಣೇ!
ಪ್ರವಾಹವೇಗಗಮನಾಗಮನಪ್ರದಕ್ಷಿಣೇನ ಚಕ್ರ ಭ್ರಮಸಮ
ಭಜನಶೀಲಭಂಗ್ಯಾಕಥನನರೂಪಕಲಕಲಾಲಾಪ
ವ್ರಜಸಮಾಜೇ ಸದಾ ಸರ್ವೇಶ್ವರಧ್ಯಾನಪರಾಯಣ
ಮುನಿಬೃಂದನಿಷೇಣ್ಯಮಾಣಪುಲಿನವೀಥಿಕಾಮಹೋನ್ನತೇ,
ಹೇಮಾವತೀ-ಕಪಿಲಾ-ಸುಜ್ಯೋತಿಕಾ-ಕನಕಾ-ಭವಾನೀ-ಮಣಿಮುಕ್ತಾ-ಆಮ್ರವತೀಭಿಃ
ಪುಣ್ಯಸರಿದ್ಭಿಃ ಆಲೋಕೈರ್ಮೌಕ್ತಿಕಪಡ್ಕ್ತಿಭಿರಿವಾವೇಕ್ಷ್ಯಮಾಣಾಭಿಃ ಪೂಜ್ಯಮಾನೇ !

ನಾರೀಕೇಲ-ಜಂಬೀರ-ರಸಾಲ-ನಾರಂಗ-ಪನಸ-ಆಮಲಕ-ತಿಂತ್ರಿಣೀ-ಮಧುಕ-
ಕದಲೀ-ಕ್ರಮುಕವನಸಮೂಹೈಃ, ಕಲ್ಪವೀಥಿಕಾಸಮಾನೈಃ,
ಕೂಶ್ಮಾಂಡ-ಪಟೋಲಿಕಾ- ರಕ್ತಮೂಲ-ಉರ್ವಾರುಕ-ಕಾರವಲ್ಯಾದಿ
ವಿಚಿತ್ರ ನಾನಾ ಲತಾಭಿಃ ಕಲ್ಪವಲ್ಲೀಭಿರಿವ ಫಲಿತಾಭಿಃ,
ಇಕ್ಷುಸಮೂಹಾಕ್ರಾಂತೋದ್ಯಮಾನಸಮೂಹೈಃ,ನಂದನವನಸಮಾನೈಃ,
ಸಾರಸ-ಹಂಸ-ಚಕ್ರವಾಕ-ಪಿಕ-ಜಲಕುಕ್ಕುಟಾದಿ
ಮಂಜುನಿನದಪಕ್ಷಿಗಣಸಂಕುಲೈಃ,ಸರ್ಪಗತಿಭಿರಿವ ರೋಚಮಾನಾಭಿಃ,
ವ್ಯಾಮೇ ವ್ಯೋಮೇ ಕುಲ್ಯಾಭಿಃ,ಅನವಚ್ಛಿನ್ನ ವಿಚಿತ್ರಶಲಿಚತುರಸ್ರಾಲಿ

ಸಂರವೈಃ,ಮೇರುಮರಕತಶ್ಯಾಮಾಭಿರಿವ ಶ್ಯಾಮಾಯಮಾನೈಃ,ಪದೇ ಪದೇ
ಹರಿಹರಮಂದಿರಾಶ್ರಯಬ್ರಹ್ಮವಾದಿಭಿಃ ಯತಿವರೈಃ ವ್ಯಾಸಸಮಾನೈಃ, ಕ್ರೋಶೇ
ಕ್ರೋಶೇ ಅಗ್ರಹಾರವೀಥಿಷು ಸ್ಥಿತೈಃ ಬ್ರಾಹ್ಮಣೈಃ,ವೇದಶಾಸ್ತ್ರಪಾರಗೈಃ,
ವಸಿಷ್ಠೋಪಮಾನೈಃ,ಪುತ್ರಪೌತ್ರಾದಿ ಭಾಗ್ಯಪರಿವೃತೈಃ
ಲಲಾನಾರತ್ನೈಃ,ಲಕ್ಷ್ಮ್ಯಾತುಲಿತೈಃ, ಶ್ರೀರಂಗಪಂಚನದಾದಿ
ಪುಣ್ಯಕ್ಷೇತ್ರೈಃ,ಅಮರಾವತೀಸಮಾನಸಜ್ಜನಸಮೂಹಾಶ್ರಯತ್ರಿಶಿರಪುರಾದಿ
ಚಿತ್ರನಗರೈಃ, ಕಾಶ್ಮೀರದೇಶಸಮಾನಚೋಲದೇಶಾಂತದೇಶೈಃ,
ಅನ್ಯೈಃ ವಿಚಿತ್ರೈಶ್ಚ ಪ್ರದೀಪ್ಯಮಾನ-ವರಯುಗ್ಮತಟೇ
ಪುಲಿನೋತ್ಪನ್ನಕುಶ-ಕಾಶ-ವೇಣು-ವೇತ್ರ-ಇಕ್ಷು ವಿಚಿತ್ರ ಕೃಷ್ಣ-
ಶಕುನವಂಶಕುಂಜೇಷು ಉಷಿತೈಃ, ಗಜವರಾಹಶಾರ್ದೂಲ ಸಾರಂಗಾದಿಭಿಃ
ನಗೋಪಮಾನೈಃ, ಕ್ಷೀರಾಬ್ಧಿರಿವ ಸಮೂಲಾಲೋಡ್ಯಮಾನೇ ಸಹ್ಯಮಲಕ ಪಾಕ
ಪಯೋಧಿಮಧ್ಯೇ ಭೂಮ್ಯಾಸ್ತಟಲಗ್ನಮೌಕ್ತಿಕಪಡ್ಕ್ತ್ತಿರಿವ  ರಾಜಮಾನೇ,
ವಿಷ್ಣುಮಾಯೇವ ಸಕಲಸುರಾಸುರೇಖ ಬುಧ್ಯಮಾನಪರಿಮಿತಶಕ್ತಿಕೇ,
ಪದಮವೇಕ್ಷಣೇನ ಶ್ರಿಯಂ,ವಾಣೀವ ವಿದ್ಯಾ, ಗೌರಿವ ಸಾಮ್ರಾಜ್ಯಂ
ಚ ಭಜಂತೀ ಪುನಃಪುನಃ ದಾತುಮುಲ್ಲಾಸವತಿಕೇ ಶ್ರೀವಲ್ಲಭಪ್ರಿಯೇ,
ಗಂಧರ್ವಾದಿಯಕ್ಷ-ಸಿದ್ಧ-ಸಾಧ್ಯ -ಕಿನ್ನರ-ಕಿಂಪುರುಷೇ
ವಿದ್ಯಾಧರೋಽಪ್ಸರೋಭಿಃ ಗೀಯಮಾನಕಲ್ಯಾನಗುಣಗಣನಿಲಯೇ, ತೌಲಿಕೇ
ಮಾಸಿ
ಗಂಗಾದಿ ಸರ್ವತೀರ್ಥೈಃ,ಬ್ರಹ್ಮವಿಷ್ಣುರುದ್ರಾದಿ ದೇವಗಣೈಃ,ಅರ್ಯಮಾದಿ
ಪಿತೃಗಣೈಃ,ಸನಕಾದಿಭಿಸ್ಸಿದ್ಧಗಣೈಃ,ಭರದ್ವಾಜಾದಿ ಋಷಿಗಣೈಃ,
ಪ್ರಹ್ಲಾದಸುರಗಣೈಃ,ಸರ್ವಜನೈಶ್ಚಾವಗಾಹಮಾನೇ ತ್ರಿಲೋಕಪಾವನೀ ಕಾವೇರೀ
ಭುವಿ ವಿಜಯಸೇ!ವಿಜಯಸೇ! ಸುದೂರಂ ಪಾಪಾನಾಂ ಕಲುಷನಿಚಯಾ ..

ಇತಿ ಕಾವೇರೀಸ್ತೋತ್ರಂ ಸಂಪೂರ್ಣಂ .

